ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ վարչապետի աշխատակազմ
	19.01.2022 թ.

	
	N 02/15.11/1463-2022

	Ի պատասխան Հայաստանի Հանրապետության աշխատանքի և սոցիալական հարցերի նախարարության 2022 թվականի դեկտեմբերի 23-ի թիվ ՄՆ/ԺՍ-1-3/995-2022 գրության, ներկայացնում ենք պահանջվող տեղեկատվությունը՝ ձևաչափին համապատասխան:	
	
	

	Վերոնշյալ գրությամբ ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկությունը կցվում է:	
	
	

	Առաջարկություն
«1015» «Սոցիալական փաթեթների ապահովում» ծրագրի «12001» «Պետական հիմնարկների և կազմակերպությունների աշխատողների սոցիալական փաթեթով ապահովում» միջոցառմամբ Վարչապետի աշխատակազմին հատկացված ֆինանսական միջոցներից վճարվում է ոչ միայն Վարչապետի աշխատակազմի, այլ նաև վեց տեսչական մամինների և երկու պետական ոչ առևտրային կազմակերպությունների սոցիալական փաթեթի շահառ հանդիսացող աշխատակիցների սոցիալական փաթեթի վճար: Քանի որ 2021 թվականին տեսչական մարմինների հաստիքացուցակներում կատարվել են փոփոխություններ և հաշվի առնելով 2021 թվականի երկրորդ կիսամյակում տեսչական մարմինների հաստիքների ավելացումից հետո ընդունված սոցիալական փաթեթի շահառու հանդիսացող աշխատակիցների քանակը, Վարչապետի աշխատակազմն առաջարկում է նախագծով նախատեսված 586 շահառուին համապատասխան ֆինանսական միջոցների նվազեցման փոխարեն նվազեցնել 486 շահառուի հաշվարկով ֆինանսական միջոցներ:
	
	Ընդունվել է:
Նախագիծը խմբագրվել է։ ՀՀ վարչապետի աշխատակազմի համար նախատեսվող սոցփաթեթի միջոցները նվազեցվում են 34,992.0 հազ դրամով` 486 շահառուի հաշվարկով: 

	2. ՀՀ կրթության, գիտության, մշակույթի և սպորտի նախարարություն
	19.01.2022 թ.

	
	N 01/23/993-2022

	Ի պատասխան 2022 թ. հունվարի 17-ի Ձեր N ՄՆ/ԺՍ-1-3/1000-2022 գրության`  հայտնում եմ, որ «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի 2-րդ կետով նախատեսված գումարների կրճատումը նախարարությունը նպատակահարմար չի գտնում, քանի որ ակնկալում է, որ 2022 թ. ընթացքում, քննարկումների արդյունքում, ՀՀ կառավարության 2012 թ. դեկտեմբերի 27-ի N 1691-Ն որոշման մեջ ներառվելու են նաև նախարարության մի շարք ծրագրեր և կազմակերպություններ` շուրջ 6773 հաստիքային միավորներով և ընդհանուրը 487656.0 հազար դրամ գումարով:  
	
	Չի ընդունվել:
Ներկայում ՀՀ կառավարության 2012 թ. դեկտեմբերի 27-ի N 1691-Ն որոշման մեջ փոփոխություն նախատեսող և սոցփաթեթի շահառուների շրջանակը ընդլայնող որևէ նախագիծ դեռևս չի շրջանառվում: Ավելին նման նախագիծ շրջանառելու հիմքում պետք է առկա լինեն համապատասխան ֆինանսական միջոցները 1015-12001 միջոցառման գծով հատկացնելու հնարավորությունը, որն առնվազն նախատեսված չէ 2022-2024 թթ. միջնաժամկետ ծախսերի պլանավորման ժամանակ. առկա չէ համապատասխան որոշմամբ հաստատված նման նոր նախաձեռնություն` սոցփաթեթի շահառուների ընդլայնման համար: Բացի այդ, ՀՀ կրթության, գիտության, մշակույթի և սպորտի նախարարության 2021 թվականի կատարողական ցուցանիշների համաձայն` նախարարությունը ներկայացրել է 2286 շահառուով ավել հայտ, քան իր փաստացի տարեկան ցուցանիշներն են: Նշվածով է պայմանավորված Նախագծով առաջարկվող նվազեցումը, որը նույնիսկ որոշակիորեն տարբերվում է  ՀՀ կրթության, գիտության, մշակույթի և սպորտի նախարարության փաստացի ցուցանիշներից, քանի որ հաշվի են առնվել որոշակի անկանխատեսելի հանգամանքներ, օրինակ, երեխայի խնամքի արձակուրդից կամ կադրերի ռեզերվից վերադառնալու, մեկ ամսվա ընթացքում մեկ սոցփաթեթի շահառու կազմակերպությունից մեկ այլ սոցփաթեթի շահառու կազմակերպություն տեղափոխվելիս սոցփաթեթի իրավունքը պահպանելու հնարավոր դեպքերը: Արդյունքում, Նախագծով նվազեցվում է 1939 շահառուի հաշվարկով գումար:

	3. ՀՀ Բարձրագույն դատական խորհուրդ
	21.01.2022 թ.

	
	N ԴԴ/23-22

	Ի պատասխան Ձեր 17.01.2022թ. թիվ ՄՆ/ԺՍ-1-3/1000-2022 գրության` ուղարկվում են «Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկությունները, պահանջվող Ձևաչափին համապատասխան տեղեկատվությունը, հիմնավորումները։
	
	

	ԱՌԱՋԱՐԿՈՒԹՅՈՒՆՆԵՐ ԵՎ ՀԻՄՆԱՎՈՐՈՒՄՆԵՐ
«Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
	
	

	Հիմք ընդունելով ՀՀ կառավարության 2021 թվականի հունիսի 3-ի «Հայաստանի Հանրապետության վերաքննիչ վարչական դատարանի, Հայաստանի Հանրապետության վերաքննիչ քաղաքացիական դատարանի և Հայաստանի Հանրապետության սնանկության դատարանի դատավորների թվակազմը ավելացնելու վերաբերյալ առաջարկությանը համաձայնություն տալու և «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրպետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ և լրացումներ կատարելու մասին» թիվ 911-Ն, 2021 թվականի հուլիսի 8-ի «Հայաստանի Հանրապետության առաջին ատյանի ընդհանուր իրավասության դատարանների և Հայաստանի Հանրապետության վերաքննիչ քրեական դատարանի դատավորների թվակազմն ավելացնելու վերաբերյալ առաջարկությանը համաձայնություն տալու և «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրպետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ և լրացումներ կատարելու մասին» թիվ 1119-Ն և ՀՀ վարչապետի 2021 թվականի սեպտեմբերի 14-ի «Հայաստանի Հանրապետության վարչապետի 2018 թվականի հունիսի 11-ի թիվ 706-Ա որոշման մեջ փոփոխություն կատարելու մասին» թիվ 990-Ա որոշումները՝ դատավորների թվակազմն ավելացել է 30 հաստիքով, իսկ ՀՀ Բարձրագույն դատական խորհրդի աշխատակազմ՝ Դատական դեպարտամենտի աշխատողների հաստիքների առավելագույն թիվը՝ 149 հաստիքային միավորով: 
	Հաշվի առնելով վերոգրյալը «Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծում առաջարկվում է հիմք ընդունել Բարձրագույն դատական խորհրդի կողմից ներկայացված հաշվարկը: Հաշվարկն իրականացնելիս հաշվի է առնվել ՀՀ կառավարության 2012 թվականի դեկտեմբերի 12-ի թիվ 1691-Ն որոշմամբ սահմանված սոցփաթեթի հատկացման կարգը, ինչպես նաև հաշվարկի ներկայացման ամսաթվի դրությամբ առկա թափուր հաստիքների քանակը:
	Հարկ է նշել նաև, որ ՀՀ կառավարության 2021 թվականի նոյեմբերի 9-ի «Հայաստանի Հանրապետության Հակակոռուպցիոն դատարանի, Հայաստանի Հանրապետության  վերաքննիչ քրեական դատարանի, Հայաստանի Հանրապետության  վերաքննիչ քաղաքացիական դատարանի և Հայաստանի Հանրապետության  վճռաբեկ դատարանի քրեական պալատի դատավորների թվակազմն ավելացնելու վերաբերյալ առաջարկությանը համաձայնություն տալու մասին» թիվ 1828-Ն որոշմամբ պայմանավորված 2022 թվականի ընթացքում կազմավորվելու է Հակակոռուպցիոն դատարան՝ դատավորի 15 հաստիքով, իսկ վերաքննիչ և վճռաբեկ դատարաններում կավելանա հակակոռուպցիոն մասնագիտացմամբ դատավորների 14 հաստիք, ինչով պայմանավորված Հայաստանի Հանրապետության վարչապետի 2018 թվականի հունիսի 11-ի թիվ 706-Ա որոշման մեջ փոփոխություն կատարելուց հետո Դատական դեպարտամենտի աշխատողների հաստիքների առավելագույն թիվը կավելանա ևս 148 հաստիքային միավորով: Վերոնշյալով պայմանավորված՝ կներկայացվի սոցիալական փաթեթի գծով լրացուցիչ ֆինանսավորման հայտ:
	
	Ընդունվել է:
Նախագծի սկզբնական տարբերակով կատարվող նվազեցման փոխարեն, Նախագծով կատարվում է լրացում և ՀՀ դատական դեպարտամենտի (Բարձրագույն դատական խորհրդի) 2022 թվականի տարեկան սոցփաթեթի միջոցներին ավելացվում են լրացուցիչ 84 շահառուի մասով 2,568.0 հազ. դրամ գումար: Առաջարկն ամբողջությամբ չի ընդունվել` հաշվի առնելով, այնուամենայնիվ, Բարձրագույն դատական խորհրդի վերջին տարիներին արձանագրված կատարողական ցածր  ցուցանիշները: 
Միաժամանակ, հարկ է նշել, որ Նախագծով առաջարկվող տարբերակով հանրային իշխանության և տարածքային կառավարման մարմինների եռամսյակային (աճողական) կտրվածքով հատկացումներն ընդունվելու դեպքում, եթե առանձին մարմիններում թափուր հաստիքների համալրմամբ կամ այլ հանգամանքով պայմանավորված անհրաժեշտ կլինեն լրացուցիչ միջոցներ, դրանք կկարգավորվեն՝ համապատասխան խնդիրը ՀՀ աշխատանքի և սոցիալական հարցերի նախարարությանը ողջամիտ ժամկետում ներկայացնելու դեպքում, նախարարության կողմից ՀՀ կառավարության 23.12.2021 N 2121-Ն որոշման մեջ փոփոխություններ կատարելու նախաձեռնությամբ։
 

	4. ՀՀ Արմավիրի մարզպետարան

	31.01.2022 թ.

	
	N 01 /6.1/00575-2022

	Ի պատասխան 23.12.2021թ. թիվ ՄՆ/ԺՍ-1-3/2039-2022 գրության` հայտնում են Ձեզ, որ ՀՀ Արմավիրի մարզպետարանում քննարկվել է «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ չկան:
	
	

	Կից ներկայացնում եմ Նախագծով ՀՀ Արմավիրի մարզպետարանի համար առաջարկվող եռամսյակային (աճողական) կտրվածքով բաշխումը:
	
	

	5. ՀՀ կադաստրի կոմիտե
	31.01.2022 թ.

	
	N ՍԹ/848-2022


	Ի պատասխան Ձեր 2022 թվականի հունվարի 27-ի N ՄՆ/ԺՍ-1-3/2039-2022 գրության՝ հայտնում ենք, որ «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	
	

	6. ՀՀ Լոռու մարզպետարան
	27.01.2022 թ.

	
	N 01/109.4/00689-2022

	Ի պատասխան Ձեր 2022 թվականի հունվարի 27-ի թիվ ՄՆ/ԺՍ-1-3/2039-2022 գրությանը` «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	
	

	Միաժամանակ ներկայացվում է տեղեկատվություն` կից ներակայացված ձևաչափով:
	
	

	7. ՀՀ պետական եկամուտների կոմիտե
	27.01.2022 թ.

	
	N 01/3-3/4585-2022


	Ի պատասխան Ձեր 17.01.2022թ. N ՄՆ/ԺՍ-1-3/1000-2022 գրության` ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, ինչի կապակցությամբ հայտնում ենք, որ 24.01.2022թ. դրությամբ ՀՀ պետական եկամուտների կոմիտեի աշխատակիցների փաստացի համալրվածության ցուցանիշից ելնելով սոցփաթեթի շահառուներին 2022թ. համար հատկացվող գումարը կկազմի 206,856.0 հազ. դրամ:
	
	Ընդունվել է:
Նախագիծը խմբագրվել է։  Արդյունքում, ՀՀ պետական եկամուտների կոմիտեի համար նախատեսվող սոցփաթեթի միջոցները նվազեցվում են 22,824.0 հազ․ դրամով` 317 շահառուի հաշվարկով: Այսինքն` ապահովվում է կոմիտեի կողմից նշված 206,856.0 հազ. դրամը:
Նախագծով կոմիտեի համար նախատեսվել է 2925 շահառուի հաշվարկով 210,600.0 հազ. դրամ (Նախագծի սկզբնական տարբերակով ներկայացված 2800 շահառուի հաշվարկով` 201,600.0 հազ դրամի փոխարեն), որտեղ  հաշվի են առնվել որոշակի անկանխատեսելի հանգամանքներ, օրինակ, երեխայի խնամքի արձակուրդից կամ կադրերի ռեզերվից վերադառնալու, մեկ ամսվա ընթացքում մեկ սոցփաթեթի շահառու կազմակերպությունից մեկ այլ սոցփաթեթի շահառու կազմակերպություն տեղափոխվելիս սոցփաթեթի իրավունքը պահպանելու հնարավոր դեպքերը:

	Հաշվի առնելով վերոգրյալը, Ձեզ է ներկայացվում պահանջվող Ձևաչափը՝ լրացված (փոփոխված) ՀՀ պետական եկամուտների կոմիտեի կողմից առաջարկվող տարբերակով:
	
	

	8. ՀՀ արտակարգ իրավիճակների նախարարություն
	20.01.2022 թ.

	
	N 01/03.4/339-2022

	Տեղեկացնում եմ, որ Արտակարգ  իրավիճակների  նախարարությունում քննարկվել է «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ ԱԻՆ-ը առաջարկություններ  և  դիտողություններ  չունի:
	
	

	Միաժամանակ կցվում է պահանջվող ձևաչափը՝ Ձեր կողմից նշված 3.600 շահառուի թվաքանակով, սակայն տեղեկացնում եմ, որ այս պահի դրությամբ ԱԻՆ  սոցփաթեթի շահառուների թվաքանակը փաստացի  կազմում է 3.639, այդ թվում  3334՝  Փրկարար ծառայություն, 305՝ ԱԻՆ աշխատակազմ: 
	
	Ընդունվել է:
Նախագծով նախատեսվել է 3670 շահառուի հաշվարկով գումար, որտեղ հաշվի են առնվել որոշակի անկանխատեսելի հանգամանքներ, օրինակ, երեխայի խնամքի արձակուրդից կամ կադրերի ռեզերվից վերադառնալու, մեկ ամսվա ընթացքում մեկ սոցփաթեթի շահառու կազմակերպությունից մեկ այլ սոցփաթեթի շահառու կազմակերպություն տեղափոխվելիս սոցփաթեթի իրավունքը պահպանելու հնարավոր դեպքերը: 

	Շահառուների թվաքանակի ավելացման դեպքում Ձեզ լրացուցիչ կտեղեկացվի:
	
	

	9. ՀՀ վիճակագրական կոմիտե
	20.01.2022 թ.

	
	N Ե/65-22


	Ի պատասխան Ձեր 17.01.2022թ. թիվ ՄՆ/ԺՍ-1-3/1000-2022 գրության, սույնով տեղեկացվում է Ձեզ առ այն, որ Վիճակագրական կոմիտեն «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունի:
	
	

	10. ՀՀ Սյունիքի մարզպետարան
	20.01.2022 թ.

	
	N 01 /04/1/00367-2022

	Ի պատասխան Ձեր գրության, տեղեկացնում ենք, որ «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը  քննարկվել է ՀՀ Սյունիքի մարզպետարանում: Նախագծի վերաբերյալ առարկություններ և առաջարկություններ չեն եղել:
	
	

	Միաժամանակ Ձեզ ենք ներկայացնում տեղեկատվություն ՀՀ Սյունքի մարզպետարանի և մարզպետարանի ենթակայության կազմակերպությունների «Սոցիալական փաթեթների ապահովում» ծրագրի գծով շահառուների վերաբերյալ:
	
	

	11. ՀՀ Գլխավոր դատախազություն
	01.02.2022 թ.

	
	N 44/10.11/1210-2022


	Տեղեկացնում ենք Ձեզ, որ ՀՀ դատախազությունը այս պահին փաստացի ունի 695 աշխատակից (թափուր հաստիքները նախատեսում է համալրել մոտ ժամանակներս), ովքեր 2022 թվականի ընթացքում հանդիսանալու են սոցփաթեթի շահառու, իսկ Հայաստանի Հանրապետության կառավարության 2012 թվականի դեկտեմբերի 27-ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշուներն ուժը կորցրած ճանաչելու մասին» N 1691-Ն որոշման N 1 հավելվածի 4-րդ կետի, 9-րդ ենթակետի համաձայն՝ եթե սոցփաթեթի շահառուն (բացառությամբ սույն հավելվածի 2-րդ կետի 7-րդ ենթակետի «դ» պարբերությամբ սահմանված սոցփաթեթի շահառուների) մեկ կազմակերպությունից մինչև մեկ ամսվա ընթացքում ընդունվում (տեղափոխվում) է մեկ այլ սոցփաթեթի շահառու կազմակերպությունում աշխատանքի՝ առնվազն կես դրույք (նորմալ կամ կրճատ տևողությամբ աշխատաժամանակի առնվազն 50 տոկոս) աշխատանքային ծանրաբեռնվածությամբ, սոցփաթեթի գումարները՝ տվյալ ամսվան հաջորդող ամսվանից սկսած փոխանցվում են նոր աշխատավայրի կազմակերպության միջոցով՝ նոր աշխատավայրի իր դրույքին (աշխատաժամանակի տևողությանը) համապատասխան:
 Քանի որ Նախագծում նվազեցումներ կատարելիս հաշվի է առնվել նախորդ տարիների միջին ցուցանիշները, ինչը ամբողջությամբ չի արտացոլում հստակ պատկերը՝ ուստի, վերոգրյալը հաշվի առնելով, Նախագծում առաջարկվող նվազեցումները կատարելիս խնդրում ենք առաջնորդվել այս դիրքորոշմամբ:
	
	Ընդունվել է:
Նախագծով նախատեսվել է 705 շահառուի հաշվարկով գումար, որտեղ հաշվի են առնվել որոշակի անկանխատեսելի հանգամանքներ, օրինակ, երեխայի խնամքի արձակուրդից կամ կադրերի ռեզերվից վերադառնալու, մեկ ամսվա ընթացքում մեկ սոցփաթեթի շահառու կազմակերպությունից մեկ այլ սոցփաթեթի շահառու կազմակերպություն տեղափոխվելիս սոցփաթեթի իրավունքը պահպանելու հնարավոր դեպքերը: Նախագծով դատախազության համար հատկացված միջոցներից նվազեցվում է 15 շահառուի հաշվարկով 1,080.0 հազ. դրամ` հաշվի առնելով, այնուամենայնիվ, Դատախազության վերջին տարիներին արձանագրված կատարողական ցածր  ցուցանիշները, այն է` փաստացի 552-ից առավելագույնը 570 շահառու:


	12. ՀՀ Գեղարքունիքի մարզպետարան
	01.02.2022 թ.

	
	N 01 //0584-2022

	«Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը քննարկվել է ՀՀ Գեղարքունիքի մարզպետարանի համապատասխան ստորաբաժանումների կողմից։
Նախագծի վերաբերյալ այլ առաջարկություններ և դիտողություններ չունենք։
	
	

	13. ՀՀ կրթության, գիտության, մշակույթի և սպորտի նախարարության գիտության կոմիտե
	01.02.2022 թ.

	
	N 01/9.3/1951-2022

	Ի պատասխան Ձեր 27/01/2022 թ թիվ ԺՍ-1-3/2039-22 գրության, ներկայացնում եմ ՀՀ                                                                                      ԿԳՄՍՆ գիտության կոմիտեի վերաբերյալ պահանջվող տվյալները՝ կից ձևաչափով։
	
	

	14. ՀՀ Արագածոտնի մարզպետարան
	01.02.2022 թ.

	
	N 01 /8.1/00430-2022

	Ձեզ ենք ներկայացնում ՀՀ Արագածոտնի մարզպետարանից պահանջվող տեղեկատվությունը:
	
	

	Միաժամանակ տեղեկացնում ենք, որ «Հայաստանի Հանրապետության կառավարության 2021 թ. դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	
	

	15. ՀՀ բարձր տեխնոլոգիական արդյունաբերության նախարարություն
	02.02.2022 թ.

	
	N 01/17.1/655-2022

	Ի պատասխան Ձեր 2022 թվականի հունվարի 27-ի թիվ ՄՆ/ԺՍ-1-3/2039-2022 գրության՝ հայտնում ենք, որ «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունը դիտողություններ և առաջարկություններ չունի:
	
	

	Միաժամանակ, կից ներկայացնում եմ պահանջվող ձևաչափով լրացված ֆայլը:
	
	

	16. ՀՀ էկոնոմիկայի նախարարություն
	02.02.2022 թ.

	
	N 01/1290-2022

	Ի պատասխան Ձեր 2022 թվականի հունվարի 27-ի N ՄՆ/ԺՍ-1-3/2039-2022 գրության՝ առաջարկում ենք «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) հավելվածներում 1015 ծրագրի 12001 միջոցառմամբ նախատեսված նվազեցումները իրականացնել ոչ թե 103 շահառուների հաշվարկով, այլ 71՝ համապատասխան ՀՀ էկոնոմիկայի նախարարության և նախարարության համակարգում սոցիալական փաթեթի շահառու հանդիսացող ընդհանուր աշխատակիցների թվաքանակի՝ 
ՀՀ էկոնոմիկայի նախարարություն՝ 383 աշխատակից,
ՀՀ ԷՆ զբոսաշրջության կոմիտե՝ 21 աշխատակից,
ՀՀ ԷՆ «Նորամուծության և ձեռներեցության ազգային կենտրոն» ՊՈԱԿ՝ 79 աշխատակից:
	
	Ընդունվել է:
Նախագծով նախատեսվել է 500 շահառուի հաշվարկով գումար, որտեղ հաշվի են առնվել որոշակի անկանխատեսելի հանգամանքներ, օրինակ, երեխայի խնամքի արձակուրդից կամ կադրերի ռեզերվից վերադառնալու, մեկ ամսվա ընթացքում մեկ սոցփաթեթի շահառու կազմակերպությունից մեկ այլ սոցփաթեթի շահառու կազմակերպություն տեղափոխվելիս սոցփաթեթի իրավունքը պահպանելու հնարավոր դեպքերը: Նախագծով ՀՀ էկոնոմիկայի նախարարության համար հատկացված միջոցներից նվազեցվում է 53 շահառուի հաշվարկով 3,816.0 հազ. դրամ` հաշվի առնելով, այնուամենայնիվ, նախարարության վերջին տարիներին արձանագրված կատարողական ցածր  ցուցանիշները:

	17. ՀՀ քննչական կոմիտե
	02.02.2022 թ.

	
	N 01/22/7694-2022

	Ձեր 27.01.2022 N ՄՆ/ԺՍ-1-3/2039-2022 գրությամբ «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	
	

	18. ՀՀ ֆինանսների նախարարություն
	02.02.2022 թ.

	
	N 01/8-3/1100-2022

	Ուսումնասիրելով Ձեր ս.թ. հունվարի 17-ի N ՄՆ/ԺՍ-1-3/1000-2022 գրությամբ ներկայացված «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
	
	

	Նախագծի 2-րդ կետով առաջարկվում է ՀՀ 2022 թվականի պետական բյուջեով հաստատված «1015 Սոցիալական փաթեթների ապահովում» ծրագրի «12001 Պետական հիմնարկների և կազմակերպությունների աշխատողների սոցիալական փաթեթով ապահովում» միջոցառման շրջանակում որոշ պետական մարմինների միջև կատարել վերաբաշխում, որի ընդհանուր գումարը կազմում է 321,912.0 հազ. դրամ:
Այդ կապակցությամբ գնահատման և պլանավորման առումով մտահոգիչ ենք համարում 2021 թվականի դեկտեմբերի երկրորդ կեսին ՀՀ աշխատանքի և սոցիալական հարցերի նախարարության կողմից ներկայացված 2022 թվականի պետական բյուջեի եռամսյակային բաշխման առաջարկի հիման վրա ՀՀ կառավարության 23.12.2021 թ. N 2121-Ն որոշմամբ հիշյալ միջոցառման գծով գումարների նախատեսման պարագայում նման կարճ ժամանակահատվածում վերաբաշխման առաջարկության ներկայացումը:
	
	Չի ընդունվել:
ՀՀ կառավարության 23.12.2021 թ. N 2121-Ն որոշմամբ 1015-12001 միջոցառման գծով գումարները միջոցառման կատարող համարվող ՀՀ հանրային իշխանության, պետական կառավարման և տարածքային կառավարման 54 մարմինների համար որոշման մեջ ներառվել են տարեսկզբին վերջիններից հավաքագրված հայտերի հիման վրա, որոնք համապատասխան ձևաչափերով և հավելվածներով ներառվել են 1015-12001 միջոցառման հավելվածներում և հաստատվել նույն որոշմամբ, բացառությամբ «այլ մարմինների» համար հատկացված գումարների: Մարմինների կողմից հայտերը ներկայացված են եղել` հաշվի առնելով իրենց հաստիքային միավորներով հաշվարկված, այդ թվում` թափուր հաստիքները ներառված, սոցփաթեթի շահառուների թվաքանակները: Հարկ է նշել, որ սոցփաթեթի ծառայություններից օգտվելու համար ՀՀ 2019, 2020 և 2021 թվականների բյուջեներով նախատեսվել է 10,619,496.0 հազ. դրամ (147,493 շահառուի համար): 
Շուրջ 54 հանրային իշխանության և տարածքային կառավարման մարմինների կողմից՝ 1015-12001 միջոցառման գծով 2022-2024 թթ․ ներկայացված հայտերի ամփոփման արդյունքում էլ ամբողջությամբ ներկայացված է եղել 10,619,496.0 հազ. դրամ գումարի հայտը՝ հիմք ընդունելով նրանց հաստիքային միավորների թիվը (ներկայացված է եղել 147493 շահառուի հայտ)։ 
Մինչդեռ, ՀՀ աշխատանքի և սոցիալական հարցերի նախարարության կողմից միջոցառման համար 10,619,496.0 հազ. դրամի  հայտը, ՀՀ կառավարության 12.07.2021 N 1171-Ն որոշմամբ հաստատված չափորոշիչներով զգալիորեն նվազեցվել է, որի հետևանքով սոցփաթեթի շահառուների թիվը 2022 թվականին նվազեցվել է շուրջ 9300 շահառուով՝ 669,667․6 հազ․ դրամով՝ կազմելով 9,949,828.4 հազ. դրամ՝ 138192 շահառուի համար։
Նշվածի կապակցությամբ ՀՀ աշխատանքի և սոցիալական հարցերի նախարարության դիրքրոշումը եղել է այն, որ «2022 թվականի տարեսկզբին՝ 9,949,828.4 հազ. դրամ գումարը՝ ըստ միջոցառման կատարող շուրջ 54 մարմինների բաշխելը, խնդրահարույց է լինելու, քանի որ վերջիններիս կողմից՝ իրենց հաստիքային միավորների հիմքում ներկայացված  2022 թ․ հայտերի ամբողջական գումարը զգալիորեն գերազանցում և գերազանցելու է 9,949,828.4 հազ. դրամ գումարը։»: Տվյալ նվազեցմամբ պայմանավորված, չունենալով իրատեսական տեղեկատվություն, թե որքան կկազմեն 2022 թվականի հունվարի 1-ի դրությամբ միջոցառման կատարող համարվող մարմինների փաստացի սոցփաթեթի շահառուները (անկանխատեսելի է՝ որքան աշխատողներ աշխատանքից կազատվեն կամ կընդունվեն կամ համապատասխան արձակուրդները կգնան կամ կադրերի ռեզերվ կանցնեն)` նշված 9300 շահառուի նվազեցումը կատարվել է մեկ` «այլ մարմիններ» տողից` հետագայում 2021 թվականի դեկտեմբերի 30-ի դրությամբ մարմինների տարեկան փաստացի կատարողական ցուցանիշներն ունենալու և որոշ մարմիններին հատկացված գումարները վերանայելու և «այլ մարմինների» սոցփաթեթի շահառուներին ևս համապատասխան գումարները հատկացնելու նպատակադրմամբ: 
Անդրադառնալով ՀՀ ֆինանսների նախարարության կողմից 2021 թվականի դեկտեմբերի երկրորդ կեսին ՀՀ աշխատանքի և սոցիալական հարցերի նախարարության կողմից ներկայացված 2022 թվականի պետական բյուջեի եռամսյակային բաշխման առաջարկի վերաբերյալ դիտարկմանը, ապա այն ևս ներկայացված է եղել վերը նշված հաշվարկներով և չի վերանայվել` հաշվի առնելով հետևյալը.
ա. 10.12.2021 դրությամբ ամփոփված չէին մարմինների 2021 թվականի տարեկան կատարողական ցուցանիշները,
բ. ՀՀ ֆինանսների նախարարության 10.12.2021 N 01/8-5/20328-2021 գրությամբ պահանջվել էր` ««Հայաստանի Հանրպետության բյուջետային համակարգի մասին» օրենքի 23-րդ հոդվածի 4-րդ մասով սահմանված դրույթների ապահովման նպատակով անհրաժեշտ է եռօրյա ժամկետում ՀՀ ֆինանսների նախարարություն ներկայացնել Ձեր գերատեսչության գծով ՀՀ 2022 թվականի պետական բյուջեով հաստատված հատկացումների եռամսյակային բաշխվածությունը՝ համապատասխան հավելվածներով:»: Հարկ է նկատել, որ որևէ օբյեկտիվ հանգամանքներում հնարավոր չէր եռօրյա ժամկետում վերանայել հանրապետության մակարդակով շուրջ 54 մարմնի, այդ թվում՝ վերջիններիս համակարգի բազմաթիվ սոցփաթեթի շահառու կազմակերպությունների` սոցփաթեթի համար 2022 թ. համար հատկացվող միջոցները,  համաձայնեցնել վերջիններիս հետ, ամփոփել և ներկայացնել ՀՀ ֆինանսների նախարարություն, ինչպես նշվեց, չունենալով նաև ամփոփված տարեկան փաստացի կատարողական ցուցանիշները: 
Ամփոփելով հարկ է նկատել, որ, ինչպես նշվել է Նախագծի հիմնավորման մեջ, 2021 թվականի դեկտեմբերի 23-ի N 2121-Ն որոշման NN 4 և 9.1 հավելվածներում 1015-12001 միջոցառման գծով նախատեսված հատկացումներն՝ ըստ հանրային իշխանության և տարածքային կառավարման մարմինների եռամսյակային (աճողական) կտրվածքով, Նախագծով վերանայվում են՝ հաշվի առնելով որոշ մարմինների 2021 թվականի տարեկան կատարողական ցուցանիշները: Նշենք նաև մեկ այլ հանգամանք, որ որքան էլ, որ ՀՀ աշխատանքի և սոցիալական հարցերի նախարարության կողմից Նախագծի հավելվածներում հաշվարկները կատարվել են փաստացի ցուցանիշները հաշվի առնելով` Նախագիծը շահագրգիռ մարմինների կարծիքների հիման վրա ենթարկվել է որոշակի լրամշակման` հաշվի առնելով վերջիններիս կողմից ներկայացված հիմնավորումները: Հետևաբար, սույն հանգամանքը ևս փաստում է այն, որ նախարարությունը չէր կարող կամայականորեն նվազեցումներ կատարել որոշ պետական մարմինների գումարներից, օրինակ, ունենալով 10.12.2021 ամսաթվի դրությամբ որոշակի փաստացի, սակայն, ոչ ամբողջական կատարողական ցուցանիշներ` առանց համաձայնեցնելու վերջիններիս հետ:
[bookmark: _GoBack]Այսինքն՝ նշվածի համատեքստում սույն նախագծով սոցփաթեթի վերաբաշխումները 2022 թվականի տարեսկզբին պետք է կանխատեսելի լիներ՝ հաշվի առնելով այն հանգամանքը, որ ՀՀ կառավարության 12.07.2021 N 1171-Ն որոշմամբ հաստատված չափորոշիչներով 1015-12001 միջոցառման գծով 9300 շահառուի մասով նվազեցումը կատարվել է ՀՀ ֆինանսների նախարարության առաջարկության հիման վրա։

	Ինչ վերաբերվում է Նախագծին, ապա առաջարկում ենք N 1 հավելվածից հանել այն պետական մարմիններին վերաբերվող տողերը, որոնց գծով գումարների փոփոխություններ չեն նախատեսվում:
	
	Ընդունվել է:
Նախագծի 1-ին հավելվածը համապատասխանաբար խմբագրվել է:

	19. ՀՀ Ազգային ժողով
	

	
	

	ՀՀ աշխատանքի և սոցիալական հարցերի նախարարության 2022 թվականի հունվարի 27-ի N ՄՆ/ԺՍ-1-3/2039-2022 գրության «Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը ներկայացվել է կարծիքի նաև ՀՀ Ազգային ժողովի աշխատակազմ` խնդրելով 2 աշխատանքային օրվա ընթացքում ներկայացնել Նախագծի վերաբերյալ վերջիններիս առաջարկություններն ու դիտողությունները՝ հաշվի առնելով ինչպես  Որոշման 7-րդ կետով սահմանված ժամկետը, այնպես էլ՝ Նախագծի ընդունման հրատապությունը:
	
	Նախագծի վերաբերյալ կարծիք  չի ներկայացվել:



